
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Sarajevo, 10.06.2014.
SAOPĆENJE ZA JAVNOST

povodom Odluka Suda Bosne i Hercegovine kojim su odbijene tužbe
Općinskog suda Travnik i Okružnog privrednog suda Trebinje

Sud Bosne i Hercegovine je donio presude kojima su odbijene tužbe Općinskog suda  Travnik i Okružnog privrednog suda Trebinje protiv rješenja Agencije za zaštitu ličnih podataka u Bosni i Hercegovini. 

Agencija je donijela rješenja, kojima je sudovima zabranila da u rješenjima o registraciji poslovnih subjekata, osim imena i prezimena ovlaštenog lica za zastupanje, obrađuju druge lične podatke i to: JMB i adresu ovlaštenog lica za zastupanje poslovnog subjekta, odnosno broj lične karte ili putne isprave i takva rješenja objavljuju na službenoj Internet stranici „Službenog lista BiH“ ili „Službenog glasnika RS“. 

Nesporan je javni interes za objavljivanjem rješenja o registraciji, sa imenom i prezimenom ovlaštenog lica za zastupanje, radi upoznavanja zajednice sa informacijom ko je ovlašteno lice za zastupanje poslovnog subjekta. Zakoni o registraciji poslovnih subjekata su propisali koji podaci se navode u rješenjima o registraciji poslovnih subjekata i svako ponašanje sudova izvan tog okvira dovodi do kršenja principa zakonite obrade ličnih podataka.

Naglašavamo važnost donesenih odluka Suda Bosne i Hercegovine u zaštiti prava na privatnost ovlaštenih lica za zastupanje poslovnih subjekata iz razloga što su svi kontrolori, uključujući i sudove, dužni poštovati pravo na privatnost u pogledu obrade ličnih podataka, na koji način doprinose jačanju povjerenja građana da njihovi podaci dati u zakonitu svrhu neće biti iskorišteni u druge svrhe. 
           D I R E K T O R








            Petar Kovačević

Sarajevo-Сарајево, Vilsonovo šetalište broj 10 - Вилсоново шеталиште број 10  

 tel/тел ++387 33 726-250,  faks/факс 726-251 

